
Donostia, 2017ko martxoaren 24a

UDALBATZAKO IDAZKARI NAGUSIARI

KONTROL MOZIOA, ABEGI ETXEARI ERANTSITAKO ERAIKINA DELA ETA

Irabazi  Donostia udal  taldearen  bozeramaile  Amaia  Martin Garinek,  Udalbatzaren Araudi  Organikoko 98.

artikulua oinarri, MOZIO hau aurkeztu nahi du, Abegi Etxeari erantsitako eraikina dela eta, OSOKO BILKURAN

azter dadin. Mozioa hil honetako batzordean egindako interpelazioaren ondorio da.

JUSTIFIKAZIOA

Udalak  larrialdiko  harrerarako  baliabide  ugari  ditu,  besteak  beste,  Udalaren  Gizarte  Abegi  Etxeari

erantsitako  eraikina. Abegi  Etxeari  erantsitako eraikina  adingabeak  dituzten familiei  dago zuzenduta.

Ohatzedun 3 logela ditu  (2,  6  eta 8 ohe),  sukalde-jantoki  bat,  bi  bainugela eta dutxa bat. Dagokion

departamentuaren txostenetan azaltzen denez, salbuespenik ezean, egonaldiak ez dira hiru gau baino

gehiagokoak izaten.

Azken urteetako txostenen arabera, baliabide horren erabilera areagotu egin da: 2014an, 31 bizikidetza

unitate 51 adingaberekin egon ziren eraikinean, guztira 312 egunetan; 2015ean, aldiz,  39 familia 65

adingaberekin,  eraikina  337  egunetan  erabilita. Iazko  txostena  oraindik  ez  dago  eskuragarri,  baina

zinegotzi ordezkariak hil honetako batzordean jakinarazi zuen 365 egunetan erabili dela. 

Nahiz eta, salbuespenik ezean, toki horretako egonaldiak ez diren hiru gau baino gehiagokoak izaten,

errealitatea nagusitzen da. Askotan atzeratu egiten da familientzat etxebizitza aukerak lortzeko unea,

edo,  hainbat  arrazoi  tarteko,  familiak  bertan  denbora  luzeagoz  jarrai  dezaten  baloratzen  dute.

Horregatik,  2016ko  otsailean  mozio  bat  aurkeztu  genuen,  eta  bertan  ostatu  hartzen  duten  eta

adingabeak dituzten familien oinarrizko premiak hobeto asetzeko beharrizana planteatu genuen. 

Gogoratu beharra dago orduko hartan ere eskatu genuela eraikinean ohikoa baino denbora luzeagoz

ostatu  hartzen  duten  adingabeen  elikadura  eta  eskolatzea  hobetzeko.  Era  berean,  Udal  Gobernuari

eskatu genion neurriak har zitzala,  bestela zaurgarritasun eta pobrezia egoerak betikotzen ditugulako

adingabe horiengan, lo egiteko toki egonkorrik ez izate hutsagatik. 

  Beraz,  beharrezkoa  da  instalazioak  eta  bertako  zerbitzuak  hobetzea,  egonaldiak  ahalik  eta

positiboenak eta abegikorrenak izan daitezen, larrialdiko baliabidea izan arren. Nahiz eta hasiera

batean egun batzuetarako baliabidea izan, familia batzuk hileak ematen dituzte bertan. 

Gaur  egun,  zorionez,  iaz  Irabazi  taldeak  egindako  ekimen  bati  esker,  Abegi  Etxeari  erantsitako

eraikinean egonaldi luzeagoak egiten dituzten adingabeak eskolatu egiten dituzte. 

Oraingo honetan, instalazioak hobetzeko beharra dagoela azpimarratu nahi dugu. Gainera, kontuan

hartu behar da instalazioaren erabilera nabarmen igo dela. Eraikinaren barrualdean espazio gutxi

dago,  eta  familiek  egonaldi  atsegin  bat  izatea  eragozten  du  horrek. Gogoan  izan  behar  da

adingabeekin  daudela  eta  jolasguneak  behar  dituztela. Halaber,  espazio  falta  horrexegatik,

umeentzako kotxeak edo aulkiak egonez gero kanpoan utzi behar izaten dituzte, kale gorrian, eta

euria ari duenean ez dago horiek uzteko toki estalirik. 

Hori dela eta, KONTROL MOZIO hau aurkezten dugu: 

KONTROL MOZIOA

1. Donostiako Udalbatzak  Udal  Gobernuari  eskatzen dio Udalaren Gizarte Abegi  Etxeari  erantsitako

eraikinaren  kanpoko  espazioa  handiagotu  dezala,  bertan  dauden  adingabeentzat  jolasgune  bat

jartzeko.

2. Donostiako Udalbatzak  Udal  Gobernuari  eskatzen dio Udalaren Gizarte Abegi  Etxeari  erantsitako

eraikinaren kanpoaldearen zati bat estal dezala, adingabeen kotxeak edo aulkiak busti gabe gorde

ahal izateko.

3. Donostiako Udalbatzak Udal  Gobernuari  eskatzen dio azterketa bat  egin  dezala Udalaren Gizarte

Abegi Etxeari erantsitako eraikinak duen erabileraren inguruan, hirian beste espazio osagarri batzuk

―handiagoak eta egonaldi luzeetarako baldintza hobeak dituztenak― jartzeko aukera aztertzeko.

Izpta.: Amaia Martin,

Irabazi Donostia udal taldeko zinegotzia.


